
Andoaingo emakumeentzako Jabekuntza Eskolak
udazkeneko egitaraua aurkeztu du

2026.09.10.- Andoaingo Udalak emakumeentzako Jabekuntza Eskolaren 2026ko
udazkeneko eskaintza aurkeztu du.Helburua da emakumeen ahalduntzea sustatzea,
elkarguneak sortzea eta ikaskuntza zein gogoetarako espazio seguruak eskaintzea.
Hala, emakumeek beren gaitasunak indartu ditzakete, eta harreman sareak sortu.

Andoaingo Udaleko Berdintasun Sailaren ekimena da, eta arduradunen esanetan,
“Andoaingo emakumeen arteko sareak sortu nahi ditugu, elkar ezagutu, elkarri
lagundu eta elkarrekin gozatzeko”.

Aurtengo udazkenean askotariko ikastaro eta lantegiak izango dira:

e Batukada: urriak 19; azaroak 2, 16 eta 30. 18:00-20:00 Leitzaran Institutuan

e Ongizate emozionalerako eta autozainketarako lantegiak: Asteazkenak, urriaren
7tik abenduaren 16ra; 10:00-12:00, Arraten.

e Eskalada: Urriak 15, 16,17 eta 18, lehen bi egunetan arratsaldez, asteburuan
goizez; Arraten.

» Elektrizitate lantegia: asteazkenero, urriaren 7tik abenduaren 9ra, 17:30-20:30,
Arraten.

¢ |bilian irakurri: zahartzeko manerak euskal literaturan: urriak 20, azaroak 17 eta
abenduak 15, 18:30-20:30 Arraten.

¢ Nutrizioa perimenopausian eta menopausian: Urriak 29 eta azaroak 5 eta 12;
17:30-19:30, Arraten. (Argitaratutako esku orrian egunak gaizki daude).

o Kosmetika naturala Il: azaroak 19 eta 26, abenduak 10 eta 17, 18:00-20:00
Arraten. Ezinbestekoa izango da kosmetika | ikastaroa eginda izatea.

e Memoriaren sokak: arte-hezkuntza feminista (teoriko-praktikoa), urriak 15, 22
eta 29, eta azaroak 5; 17:00-19:00 Arrate-TOPIC (Tolosa).

e Jatorri anitzetako emakumeen elkargune multikulturala: astelehenero, 16:30-
18:30, Arraten.

Izen-emateak

Ikastaro eta lantegi guztiak doakoak dira. Horrez gain, behar dutenentzako zaintza
zerbitzua eskainiko da aldez aurretik eskatuta. Plazak mugatuak direnez, eskaera
kopurua handia bada zozketa egingo da izena eman dutenen artean. 16 urtetik
gorakoek izango dute parte hartzeko aukera.

Izena emateko epea ikastaroa hasi baino 15 egun lehenago itxiko da.

Taupada eta Sexgune zerbitzuak

Jabekuntza Eskolaren egitarauarekin batera, emakumeentzako bi zerbitzu ere
eskura daude urte osoan zehar. Alde batetik, Taupada zerbitzuak laguntza eta
orientazioa eskaintzen die harremanetan edo eguneroko bizitzan zailtasunak bizi
dituzten emakumeei eta haien ingurukoei, “emakumeen autonomia sustatzeko
laguntza zerbitzua” da.

Bestetik, Sexgune sexologia eta bikote aholkularitzako zerbitzuak informazioa,
orientazioa eta laguntza eskaintzen ditu hainbat gairen inguruan.

PROGRAMA OSOA: https://labur.eus/jabekuntza udazkena26

Informazio gehiago:

¢ www.jabekuntza.andoain.eus

e Tel.: 943 300 830 (380 eta 397 luzapenak)
e E-posta: berdintasuna@andoain.eus

